
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 
৩২
নীতিকণা।







মৌমাছি






মধুমক্ষিকার কাছে,  শিল্পকর কেবা আছে,
পরাভব মানে নরগণ।

ছাদ হতে সুরু করে, সুকৌশলে তার পরে, 
শূন্যে ঘর করে সুগঠন।


শ্রমে দক্ষ অতিশয়,  কখন কাতর নয়,
মধু আশে ঘু’রে অবিরত।

প্রকৃতি যতন ক’রে, পুষ্প পাত্রে মধু ভ’রে,
রাখে তাহা লভে ইচ্ছা মত।


মানবেরা সেই মত,  হ’লে পরিশ্রমে রত,
কার্য্যদক্ষ সরল হৃদয়। 

অবশ্য সুফল পায়,  মধুমক্ষিকার প্রায়,
ইষ্টলাভ করে সুনিশ্চয়।


করিলে আলস্য ত্যাগ,  ক’রে যত্ন অনুরাগ,
পরাধীন হ’তে হয় কা’রে?

কিন্তু যে অলস হয়,  পরিশ্রমে রত নয়,
চিরদুঃখী হয় সে সংসারে।

